
I UVOD 
Socioekonomski pregled Općine Žepče je osnovni izvor informacija za kreiranje strateških pravaca 
razvoja, operativnih ciljeva i identifikaciju projekata za razvoj Općine. 
Njegova izrada predstavlja prvu fazu izrade Strategije razvoja Općine za period 2007-2011 godine. 
Osnovni zadaci socioekonomske analize su sljedeći: 
Sistematičan opis svih raspoloživih podataka prema jedinstvenoj metodologiji, tako da se rezultati mogu 
upoređivati, 
Služi kao osnova za jasno definiranje potencijala Općine ili njenih dijelova, te za definiranje prepreka 
razvoja, 
Služi kao temeljni dokument za pripremu SWOT (snage, slabosti, mogućnosti i prijetnje), 
Socioekonomski pregled/analiza je urađena na osnovu dostupnih podataka. Nedostatak ili nemogućnost 
dobijanja nekog od podataka nisu usporili izradu finalne verzije ovog dokumenta. U takvim slučajevima je 
dovoljno bilo uraditi procjenu i to naglasiti. Većinu podataka potrebnih za izradu dokumenta posjedovale 
su općinske službe, a dio informacija prikupljeno je od Biroa za zapošljavanje, Zavoda za statistiku, 
pravnih osoba koja posluju na području Općine, lokalnih udruženja, građana i institucija. 
Socioekonomski pregled je rađen na participatornom principu uz aktivno sudjelovanje predstavnika 



različitih segmenata društva i interesnih skupina. Važnu ulogu u prikupljanju podataka imali su članovi 
Općinskog razvojnog tima (ORT) koji su zajedno sa Fokus grupama mobilizirali predstavnike različitih 
segmenata društva na aktivno sudjelovanje u izradi dokumenta, definirali prioritete, te identificirali ključne 
probleme sa kojima se suočava lokalno gospodarstvo u svom daljnjem razvoju. 

